
Katolikojo Chelna a Stróžišća do Radworja
Katoliken aus

Cölln und
Strohschütz nach

Radibor
Hač do kónca lěta 1914 słušachu katolikojo Chelna a Stróžišća do Budyskeje
wosady, ale najwjace wobrjadow zastarowaše Radworski farar. Z lětom 1915 so
katolikojo Chelna a Stróžišća połnje do Radworskeje wosady přerjadowachu.
K tomu móžemy w Katolskim posole z dnja 15.01.1915 krótke rozjasnjenje čitać:

Z Radworja. (Přefarowanje.) Katolikojo Chelna a Stróžišća běchu dotal do
Budyšina zafarowani, z wuwzaćom wěrowanjow pak ze wšěmi duchownymi
naležnosćemi do Radworja připokazani. Dokelž pak měješe tajka połojčnosć
wšelake njeluboznosće, wuprajichu zastupjerjo tuteju wsow duchownej wyšnosći
prěće, zo by wěc zarjadowała. Tuž je tachantske konsistorium nětko z
přihłosowanjom wokrjesneho hejtmanstwa a łužiskich krajnych stawow Chelno a
Stróžišćo z Budyskeje wosady wufarowało a do Radworja zafarowało.
Přispomnjene njech je, zo próstwa wo zafarowanje do Radworja jeničcy z
praktiskich winow wuchadźa, nic pak snadź z někajkeje rozkory z Budyšinom.
Wjele bóle budźemy so wo to prócować, zo by sta lět stare přećelstwo mjez
narańšimaj wosadomaj katolskeje Łužicy njemućene dale wobstało.

